
Дневни билтени

На 18.11.2024 во 20.50 часот на Граничен премин Табановце, на излез од државата,
полициски службеници го лишиле од слобода В.А.(32) од Република Албанија. При
преглед и контрола на автобус со албански национални ознаки, со кој се превезувал на
релација од Албанија до Италија, В.А. бил селектиран за дополнителна контрола, при
што во неговиот багаж биле пронајдени три кеси со 3622 монети со археолошка
вредност, различни по форма, вредност, големина и потекло. Со лицето бил извршен
службен разговор и за настанот бил запознаен јавен обвинител, по чија наредба
монетите биле одземени за понатамошна постапка. В.А. бил предаден на полициски
службеници од СВР Куманово и по целосно документирање на случајот, против него ќе
биде поднесена соодветна пријава по член 265 од Кривичниот законик.

На 18.11.2024 во 23.40 часот во село Просениково, струмичко, полициски службеници
од СВР Струмица го лишиле од слобода О.Т.(58) од с.Просениково. При преглед кај него,
а подоцна и во неговиот дом била пронајдена марихуана. Лицето било задржано во
Полициската станица Струмица, за настанот бил запознаен јавен обвинител од
Основното јавно обвинителство Струмица. По целосно расчистување на случајот, против
О.Т. ќе биде поднесена соодветна пријава.

Денеска (19.11.2024) во 00.15 часот во Скопје, на подрачјето на Карпош, полициски
службеници од Единицата за интервентна полиција при СВР Скопје го лишиле од
слобода С.Л.(26) од Скопје, затоа што кај него била пронајдена и одземена марихуана.
По целосно документирање на случајот ќе следува соодветен поднесок.

На 18.11.2024 во 00.40 часот во Скопје, на подрачјето на Кисела Вода, полициски
службеници од Единицата за интервентна полиција при СВР Скопје го лишиле од
слобода Д.В.(26) од Скопје, затоа што кај него била пронајдена и одземена марихуана.
По целосно документирање на случајот ќе следува соодветен поднесок.

На 18.11.2024 во 23.40 часот во Скопје, на подрачјето на Карпош, полициски
службеници од Единицата за интервентна полиција при СВР Скопје ги лишиле од
слобода К.К.(20) и В.В.(20), двајцата од Скопје, затоа што кај нив била пронајдена и
одземена марихуана. По целосно документирање на случајот ќе следува соодветен
поднесок.

На 18.11.2024 во 18.40 часот во Скопје, на подрачјето на општина Аеродром, полициски
службеници од Единицата за интервентна полиција при СВР Скопје го лишиле од
слобода Л.Д.(20) од Скопје, затоа што кај него била пронајдена и одземена марихуана.
По целосно документирање на случајот ќе следува соодветен поднесок.

На 18.11.2024 во 19.30 часот во Скопје, на подрачјето на општина Аеродром, полициски
службеници од Единицата за интервентна полиција при СВР Скопје го лишиле од
слобода Н.Т.(26) од Скопје, затоа што кај него била пронајдена и одземена марихуана.
По целосно документирање на случајот ќе следува соодветен поднесок.

На 18.11.2024 во 11.30 часот во Скопје, на подрачјето на Карпош, полициски
службеници од Единицата за интервентна полиција при СВР Скопје го лишиле од
слобода М.М.(23) од Скопје, затоа што кај него била пронајдена и одземена марихуана.
По целосно документирање на случајот ќе следува соодветен поднесок.

На 18.11.2024 во 18.00 часот на ул. „Чеде Филиповски” во Битола, полициски
службеници од СВР Битола ги лишиле од слобода Н.Д.(27), Ф.Ј.(29), Б.Ј.(30), Х.П.(27) од
Битола и Г.Ј.(33) од с.Слоешница, демирхисарско, затоа што при преглед кај нив, кај
Н.Д. била пронајдена и одземена марихуана. Лицата се приведени во полициска станица
и по документирање на настанот ќе следуваат соодветни поднесоци.

Денеска (19.11.2024) во 00.10 часот во Скопје, на подрачјето на Гази Баба, полициски
службеници од Единицата за интервентна полиција при СВР Скопје го привеле С.Л.(23)
од Скопје, затоа што кај него биле пронајдени и одземени два ножа. По целосно
документирање на случајот ќе следува соодветен поднесок.

На 18.11.2024 во 23.15 часот во СВР Штип било пријавено дека на регионалниот пат
Штип - Кадрифаково, патничко возило „фолксваген поло“ со штипски регистарски
ознаки, управувано од Ј.И.(49) од Штип, удрило во пешакот И.К.(60) од с.Три Чешми. Од
здобиените повреди, И.К. починал на местото на настанот. Лекар од Итна медицинска
помош констатирал смрт, а по наредба на јавен обвинител телото на починатиот било
дадено на обдукција. Извршен бил увид од Јавен обвинител и увидна екипа од СВР
Штип.

На 18.11.2024 во 16.30 часот во Полициската станица Кисела Вода, Е.А.(38) од Скопје
пријавил дека на бул.„Борис Трајковски“ во Скопје бил каснат од куче скитник.

На 18.11.2024 во 17.25 часот во Полициската станица Велес, С.Д.(29) од Велес пријавил
дека на улица „Благој Страчковски“ во Велес бил каснат од куче скитник.

СВР Тетово поднесе кривична пријава против Х.И.(28) од Тетово поради постоење
основи на сомнение за сторено кривично дело „насилство“. На 11.07.2024 во Тетово, по
претходна расправија, пријавениот со нож му нанел повреда на А.Н..

СВР Тетово поднесе кривична пријава против Љ.Н.(21) од Тетово поради постоење
основи на сомнение за сторено кривично дело „насилство“. На 24.07.2024 во Тетово,
пријавениот со метален предмет го нападнал Е.К..

СВР Тетово поднесе кривична пријава против С.Ј.(19) од Тетово поради постоење основи
на сомнение за сторено кривично дело „телесна повреда“. На 22.09.2024 во занаетчиски
дуќан во тетовско село, пријавениот со нож нанел повреда на малолетник.

СВР Тетово поднесе кривична пријава против Е.Д.(24) од с.Бозовце, тетовско, поради
постоење основи на сомнение за сторено кривично дело „неовластено производство и
пуштање во промет на наркотични дроги, психотропни супстанци и прекурзори“. На
27.08.2023 на ул.„Благоја Тоска“ во Тетово, откако ги забележал полициските
службеници, пријавениот фрлил пакување со марихуана, која била пронајдена и
одземена.

СВР Штип поднесе кривична пријава против Б.М.(40) од Штип поради постоење основи
на сомнение за сторено кривично дело „неовластено производство и пуштање во промет
на наркотични дроги, психотропни супстанци и прекурзори“. На 19.09.2024, полициски
службеници извршиле претрес во домот на пријавениот, при што била пронајдена и
одземена марихуана.

СВР Тетово поднесе кривична пријава против И.Т.(33) од Тетово поради постоење
основи на сомнение за сторено кривично дело „неовластено производство и пуштање во
промет на наркотични дроги, психотропни супстанци и прекурзори“. На 27.04.2024 во
с.Сиричино, тетовско, полициски службеници извршиле преглед на патничко возило
„фолксваген лупо“, управувано од пријавениот, при што била пронајдена и одземена
марихуана.

СВР Тетово поднесе кривична пријава против Б.Х.(25) од Тетово поради постоење
основи на сомнение за сторено кривично дело „неовластено производство и пуштање во
промет на наркотични дроги, психотропни супстанци и прекурзори“. На 13.05.2023 во
Тетово, полициски службеници извршиле преглед над пријавениот, при што била
пронајдена марихуана. Истиот ден бил извршен и претрес во неговиот дом, при што,
исто така, била пронајдена и одземена марихуана.

СВР Тетово поднесе кривична пријава против М.Р.(22) од Гостивар поради постоење
основи на сомнение за сторено кривично дело „неовластено производство и пуштање во
промет на наркотични дроги, психотропни супстанци и прекурзори“. На 27.02.2024 во
с.Камењане, полициски службеници извршиле преглед над пријавениот, при што била
пронајдена и одземена марихуана.

СВР Штип поднесе кривична пријава против М.П.(75) од Штип поради постоење основи
на сомнение за сторено кривично дело „неовластено изработување, држење,
посредување и тргување со оружје или распрскувачки материи“. На 13.02.2024,
полициски службеници извршиле претрес во домот на пријавениот, при што бил
пронајден и одземен пиштол со рамка и куршуми.

СВР Тетово поднесе кривична пријава против Е.Ш.(46) од с.Мала Речица, тетовско,
поради постоење основи на сомнение за сторено кривично дело „спречување службено
лице во вршење службено дејствие“. На 19.09.2024, Е.Ш. физички нападнала полициски
службеник додека извршувал службени дејствија.

СВР Тетово поднесе кривична пријава против Б.Ј.(31) од Тетово поради постоење основи
на сомнение за сторено кривично дело „загрозување со опасно орудие при тепачка или
караница“. На 17.05.2024, пријавениот со нож му се заканил на Г.С..

СВР Тетово поднесе кривична пријава против М.С.(32) од Тетово поради постоење
основи на сомнение за сторено кривично дело „телесна повреда“ во врска со семејно
насилство. На 14.10.2024 во семејниот дом, пријавениот физички ја нападнал неговата
сопруга.

СВР Тетово поднесе кривична пријава против Ш.M.(26) од Тетово поради постоење
основи на сомнение за сторено кривично дело „неовластено влегување во воени објекти
и правење скици или цртежи на воени објекти и борбени средства“. Пријавениот,
поранешен вработен во Министерството за одбрана, на негов профил на социјална
мрежа објавувал слики и видеа во кои бил облечен во униформата на армијата и со
автоматско оружје во рацете, а една од фотографиите била направена во објект на
армијата на чија позадина се наоѓаат воени камиони, како и фотографија направена во
воен камион, каде се наоѓаат и други вработени во армијата.

СВР Тетово поднесе кривична пријава против М.Х. од с.Слатино, тетовско, поради
постоење основи на сомнение за сторени кривични дела „бесправно градење“ и
„узурпација на недвижности“. Пријавениот, во текот на 2020 година, во својство на
инвеститор, без да поседува дозвола за градење, на катастарска парцела во државна
сопственост изградил викенд куќа.

 

 

На 18.10.2024 во 23.53 часот на улица „Јусуф Грвала“ во Дебар, полициски службеници
од ОВР Дебар ги привеле Н.Н.(24) и К.Т.(23), двајцата од Дебар. При преглед во возило
„киа“ со дебарски регистарски ознаки, кое го управувал К.Т., Н.Н. фрлил пакување со
марихуана. По целосно документирање на настанот, ќе биде поднесена соодветна
пријава.

На 18.10.2024 во 23.53 часот на улица „15 Корпус“ во Струга, полициски службеници од
Одделението за недозволена трговија со дрога при ОВР Струга лишиле од слобода
малолетник од Струга, затоа што кај него била пронајдена и одземена кафеава
прашкаста материја. За настанот биле известени јавен обвинител и Центарот за
социјални работи, а во присуство на родител бил извршен службен разговор со
малолетникот. По целосно документирање на настанот, ќе биде поднесен соодветен
поднесок.

На 18.11.2024 во 12.00 часот во ОВР Прилеп, две лица од Прилеп на возраст од 39 и 31
година пријавиле дека во август и септември 2024 година биле измамени од едно лице.
Според пријавеното, преку вибер контактирале со лицето за посредување за работа во
Сојузна Република Германија и притоа во повеќе наврати уплатиле пари на сметка на
лице од Скопје. Како што е пријавено, до пријавувањето не добиле работна виза, а од
пред една недела лицето престанало да комуницира со нив, по што сфатиле дека се
измамени. Се преземаат мерки за расчистување на случајот.

На 18.11.2024 во 13.45 часот во СВР Битола, 60 - годишна жена од Битола пријавилa
дека била измамена од едно лице за сума од 10.000 евра. Според пријавеното, пред
околу четири месеци на фејсбук стапила во контакт со лицето, кое се претставило дека
е со македонско потекло, дека е вработен во армијата на САД, а моментално на мисија
во Сирија и дека сака да ја прекине мисијата. Како што е пријавено, лицето ја известило
дека мора да уплати 10.000 евра доколку сака да ја прекине мисијата и побарало од неа
да ги пушти парите на лице во Турција преку брз трансфер на пари, затоа што додека
бил на мисија немал пристап до неговата банкарска сметка. Се преземаат мерки за
расчистување на случајот.

На 18.11.2024 во 15.00 часот во СВР Битола, 36 – годишник од Битола пријавил дека
бил измамен од едно лица за сума од околу 1.000.000 денари. Според пријавеното, од
03.09.2024 до пријавувањето имал комуникација со лицето преку различни телефонски
броеви, при што бил упатуван во повеќе наврати да внесува парични средства во
неговиот виртуелен паричник, при што во наведениот период преку една платформа
внел околу 1.000.000 денари, кои веќе ги немало на неговата сметка. Се преземаат
мерки за расчистување на случајот.

На 18.11.2024 во 17.30 часот во СВР Скопје било пријавено дека од Казнено -
поправната установа Затвор Идризово во Комплексот клиники „Мајка Тереза“ со повреди
бил донесен осуденикот О.М.(27) од Скопје. Според пријавеното, околу 14.30 часот во
кругот на установата тој бил нападнат со тврд предмет од друг осуденик. Се преземаат
мерки за расчистување на случајот.

На 18.11.2024 во 14.40 часот, полициски службеници од ОВР Гостивар го лишиле од
слобода Н.И.(70) од Гостивар. Претходно, тој бил пријавен од З.М.(55) од Гостивар дека
врши бесправна сеча на огревно дрво на место викано ,,Крст“ во с.Сушица, гостиварско.
Извршен бил увид во содејство со вработени во Шумска полиција, при што било
констатирано дека биле исечени 19 стeбла огревно дрво на државно земјиште, кои биле
одземени од него. Н.И. бил задржан во полициска станица и по целосно документирање
на случајот, против него ќе следува соодветна пријава. Потоа, во 17.20 часот во
Полициската станица Гостивар, Н.И. пријавил дека околу 10.00 часот на истото место во
с.Сушица бил физички нападнат од З.М., кој користел и дрвен предмет.

На 18.11.2024 во 15.55 часот во СВР Скопје, А.П.(51) од Скопје пријавил дека околу
13.15 часот на подрачјето на општина Аеродром, неговиот малолетен син бил физички
нападнат од неколку малолетници. Се преземаат мерки за расчистување на случајот.

На 18.11.2024 во 13.38 часот во СВР Скопје, З.М.(28) од Скопје пријавила дека околу
12.25 часот на подрачјето на Бит Пазар, едно лице со употреба на сила и одзело личен
накит. Се преземаат мерки за расчистување на случајот.

На 18.11.2024 во 23.30 часот во СВР Тетово било пријавено дека во с.Стримница
настанал пожар во куќа сопственост на З.Ш.(90) од с.Стримница, кој живеел сам во
куќата. Полициски службеници од Полициското одделение Групчин излегле на местото,
а интервенирала екипа од Територијалната противпожарна единица Тетово, која во
00.20 часот го пронашла починат З.Ш.. Пожарот бил изгаснат, а смрт констатирала
лекар од Итна медицинска помош. Увид извршиле јавен обвинител и увидна екипа на
СВР Тетово.

На 18.11.2024 во 13.00 часот во СВР Скопје било пријавено дека на 13.11.2024 околу
13.50 часот во двор од основно училиште во скопско село, едно лице допирало по
телото малолетна ученичка од училиштето. Се преземаат мерки за расчистување на
случајот.

На 18.11.2024 во 14.15 часот во Полициското одделение Сарај, Љ.А.(67) од с.Рашче,
скопско, пријавил дека од домот се оддалечила неговата ќерка Ј.К.(24), која имала
здравствени проблеми. Се преземаат мерки за пронаоѓање на лицето.

На 18.11.2024 во 11.00 часот во СВР Скопје, Ѓ.Т.(62) од Скопје пријавил дека четири
лица од Бангладеш, со привремен престој во Скопје, вработени во неговата фирма, го
напуштиле местото каде што престојувале. Се преземаат мерки за пронаоѓање на
лицата.

На 18.11.2024 во 12.10 часот во Полициската станица Карпош, од Јавна установа за
згрижување деца било пријавено дека од установата се оддалечил нивниот штитеник
И.И.(14) од Битола, кој и претходно се оддалечувал и бил враќан. Се преземаат мерки
за пронаоѓање на лицето.

На 18.11.2024 во 18.50 часот во Полициската станица Чаир, од Јавна установа за
згрижување деца било пријавено дека нивните штитеници А.А.(17) и М.Н.(17), двајцата
од Скопје се оддалечиле од установата. Се преземаат мерки за пронаоѓање на лицата.

На 18.11.2024 во 17.10 часот во Полициската станица Велес, И.Д.(33) од Велес пријавил
дека на улица „Благој Страчковски“ во Велес, неговиот малолетен син бил каснат од
куче скитник.

На 18.11.2024 во 20.00 часот во Полициската станица Велес, С.С.(37) од село Црквино,
велешко, пријавил дека во близина на џамијата во селото, неговиот малолетен син бил
каснат од куче скитник.

На 18.11.2024 во 19.45 часот во Полициската станица Охрид, Е.З.(40) од Скопје
пријавила дека на улица „Дејан војвода“ во Охрид била касната од куче скитник.

На 18.11.2024 во 09.50 часот, Џ.С.(80) од Кичево во полициска станица пријавил дека
на улица „Влашки пат“ во Кичево бил каснат од куче скитник.

Извадок на дел од дневните настани 19.11.2024

